
Na osnovu člana 80. Zakona o visokom obrazovanju u Hercegovačko-neretvanskom kantonu ("Službene novine Hercegovačko-neretvanskog kantona broj: 4/12), te odluke Senata Univerziteta broj: 101-684/15 od 2.6.2015. godine, Univerzitet "Džemal Bijedić" u Mostaru, objavljuje
KONKURS / NATJEČAJ

za upis studenata u prvu godinu studija na visokoškolske ustanove

Univerziteta "Džemal Bijedić" u Mostaru u akademskoj 2015/2016. godini

1. Konkurs/Natječaj za upis u prvu godinu studija u akademskoj 2015/2016. godini traje od  11. juna/lipnja do 03. jula/srpnja 2015. godine. 

U prvu godinu studija u akademskoj 2015/2016. godini kandidati se upisuju u skladu sa Planom upisa studenata.

2. Pravo učešća na Konkursu/Natječaju imaju državljani Bosne i Hercegovine, strani državljani i lica bez državljanstva sa završenom srednjom školom u četverogodišnjem trajanju u Bosni i Hercegovini, kao i kandidati koji su srednju školu završili izvan Bosne i Hercegovine, a za koje je nakon postupka nostrifikacije, odnosno ekvivalencije utvrđeno da imaju završeno adekvatno obrazovanje za nastavak školovanja.

Izuzetno, kandidati koji su srednju školu završili izvan Bosne i Hercegovine imaju pravo učešća na Konkursu i prije izvršene nostrifikacije, odnosno ekvivalencije svjedočanstva o završenom srednjem obrazovanju u inostranstvu, ali se u prvu godinu studija mogu upisati nakon izvršene nostrifikacije, odnosno ekvivalencije o završenom srednjem obrazovanju u inostranstvu, a najkasnije do početka akademske 2015/2016. godine.

3. Za prijavu  na Konkurs za upis u prvu godinu studija:
a) prvog ciklusa (dodiplomski studij) kandidat je dužan predati sljedeće  dokumente:
· zahtjev za upis u kome je tačno naznačen odsjek na koji konkuriše/natječe se (može se preuzeti u studenskoj službi fakulteta);

· originalna svjedočanstva o završenim razredima srednje škole i originalnu diplomu o završenoj srednjoj školi u Bosni i Hercegovini u četverogodišnjem trajanju odnosno odgovarajuća nostrificirana dokumenta za kandidate koji srednju školu nisu završili u Bosni i Hercegovini (ukoliko su dokumenti u postupku nostrifikacije prilaže se dokaz o podnesenom zahtjevu za nostrifikaciju);

· izvod iz matične knjige rođenih;

· uvjerenje o državljanstvu (ne starije od 6 mjeseci)  
· uplatnicu na iznos od 20 KM (svrha: prijava na konkurs na žiro račun Mašinskog fakulteta broj: 1610200000291098 i
· druge dokumente relevantne za utvrđivanje broja bodova po kriterijima.

Nepotpune i neblagovremeno podnesene prijave neće se uzimati u razmatranje.

4. Rangiranje kandidata izvršit  će se na osnovu Odluke o kriterijima i mjerilima za utvrđivanje redosljeda za prijem kandidata za upis u prvu godinu prvog ciklusa studija na visokoškolske ustanove Univerziteta "Džemal Bijedić" u Mostaru koja je sastavni dio ovog Konkursa/Natječaja. Rang listu svih kandidata i spisak primljenih kandidata visokoškolske ustanove će objaviti na oglasnoj ploči nakon što je verifikuje nadležni organ.

5. Na objavljenu rang listu kandidati mogu uložiti pismeni prigovor Naučno-nastavnom vijeću visokoškolske ustanove u roku od 3 dana od dana objavljivanja iste. Naučno-nastavno vijeće visokoškolske ustanove je dužno u roku od 3 dana odlučiti o prigovoru i o tom obavijestiti kandidata. Odluka Naučno-nastavnog vijeća je konačna.

6. Visokoškolske ustanove koje ne popune broj slobodnih mjesta za upis u prvom upisnom roku, vršit će prijem u drugom upisnom roku, čiji  termin će biti naknadno objavljen.

7. Ako se na Konkurs/Natječaj za pojedine studijske programe, u prvom upisnom roku, ne prijavi 50% kandidata Planom upisa utvrđenog broja redovnih studenta, Naučno-nastavna vijeća visokoškolskih ustanova neće pokretati taj studijski program. Kandidatima koji budu aplicirali na te studijske programe omogućit će se upis na drugi  studijski program u statusu redovnog studenta.

8. Visokoškolske ustanove će na svojim oglasnim pločama objaviti detaljne informacije o mjestu i vremenu predaje dokumenata na Konkurs/Natječaj.

9. Upis studenata koji budu primljeni na visokoškolske ustanove obavit će se nakon oglašavanja konačne rang liste primljenih kandidata.

10. Za upis na visokoškolske ustanove primljeni kandidati podnose:

· upisni i prijavni list (ŠV obrazac)

· upisnicu - index

· dvije fotografije

· ljekarsko uvjerenje o zdravstvenom stanju studenta (izdaje ga odgovarajuća zdravstvena ustanova).

· dokaz o uplati školarine.
Plan upisa studenata
u prvu godinu studija na Mašinski fakultet Univerziteta "Džemal Bjedić" u Mostaru u akademskoj 2015/2016. godini

	 
	Broj studenata

	Visokoškolska ustanova
	Redovni
	Redovni uz plaćanje
	Strani studenti uz plaćanje
	Vanredni
	Distance learning
	Ukupno

	Mašinski fakultet
	245
	30
	0
	45
	0
	320

	Akademski dodiplomski studij (Bachelor)
	200
	0
	0
	30
	0
	230

	Dizajn proizvoda 
	50
	 
	 
	10
	 
	60

	Kompjuterski inžinjering
	50
	 
	 
	10
	 
	60

	Energetski smjer
	50
	 
	 
	10
	 
	60

	Dislocirana nastava Goražde
	50
	 
	 
	 
	 
	50

	

	


ODLUKA

o kriterijima i mjerilima za utvrđivanje redoslijeda za prijem kandidata za upis u prvu  godinu prvog ciklusa studija na visokoškolskim ustanovama Univerziteta "Džemal Bijedić" u Mostaru 

u akademskoj 2015/2016. godini

Član 1.

Ovom Odlukom utvrđuju se kriteriji i mjerila za bodovanje i upis  kandidata u prvu godinu prvog ciklusa studija na visokoškolske ustanove  Univerziteta "Džemal Bijedić" u Mostaru u akademskoj 2015/2016.  godini.

Član 2.

Visokoškolske ustanove upisuju planirani broj studenata na osnovu uspjeha u srednjoj školi, a prema  kriterijima iz ove Odluke.

Visokoškolske ustanove mogu odlučiti da kao način provjere znanja i sposobnosti kandidata za odgovarajući studij uvedu i polaganje prijemnog ispita.

Član 3.

Rangiranje kandidata vrši se na osnovu ukupnog broja bodova dobijenih prema slijedećim kriterijima:

a) OPŠTI KRITERIJ se odnosi na postignuti uspjeh u srednjem obrazovanju i donosi najviše 35   bodova.

b) POSEBNI KRITERIJ odnosi se na priznanje stečeno za uspjeh u toku školovanja ili na takmičenjima iz poznavanja naučnih (stručnih) disciplina ili po osnovu vrhunskih rezultata u  sportu, a donosi najviše 10 bodova.

c) POJEDINAČNI KRITERIJ(predmeti značajni za odgovarajući studij)su utvrđeni odlukama visokoškolskih ustanova i navedeni su u članu 7. ove odluke, a vrednuju se sa najviše 15 bodova.

Član 4.

Broj bodova po osnovu opšteg kriterija utvrđuje se tako da se izračuna prosječna ocjena u toku srednjoškolskog obrazovanja (zaokružena na dvije decimale)i množi sa brojem 7.

Član 5.

Po osnovu posebnog kriterija, kandidati dobijaju sljedeći broj bodova za osvojeno jedno od prva tri mjesta na međunarodnim, državnim i kantonalnim takmičenjima u poznavanju naučnih ( stručnih ) disciplina od značaja za studij:
Kantonalno (entitetsko) takmičenje 

1. mjesto
2 boda

2. ili 3. mjesto
1 bod

Državno takmičenje

1. mjesto
3 boda

2. ili 3. mjesto
2 boda
Međunarodno takmičenje

1. mjesto
5 bodova

2. ili 3. mjesto
4 boda

Član 6.
Broj bodova po osnovu pojedinačnog kriterija utvrđuje se tako da se pojedinačna ocjena iz 2-4 predmeta značajnih za odgovarajući studij, utvrđena odlukom Naučno-nastavnih vijeća visokoškolskih ustanova (zaokružena na dvije decimale ) množi sa brojem 3.

Član 7.
Mašinski fakultet

Predmeti koji se boduju po pojedinačnim kriterijima za sve studijske programe su: matematika i fizika.

Član 8.

Bodovanje rezultata prijemnog ispita  na visokoškolskim ustanovama na kojima se polaže vršit će se u skladu sa odlukama Naučno-nastavnih vijeća visokoškolskih ustanova

Član 9.

Postupak za provođenje ove Odluke provode komisije koje imenuju nadležni organi  visokoškolskih ustanova.

Komisija je dužna obezbjediti tajnost ispitnog materijala i druge dokumentacije do okončanja prijemnog ispita.

Nakon provedene provjere, komisija je dužna  utvrditi rang-listu kandidata po pojedinim visokoškolskim ustanovama i istu istaći na oglasnoj ploči  visokoškolske ustanove.

Na objavljenu rang listu kandidati mogu uložiti pismeni prigovor Naučno - nastavnom vijeću visokoškolske ustanove u roku od 3 dana od dana objavljivanja liste. Naučno-nastavno vijeće visokoškolske ustanove utvrđuje konačnu listu, koju objavljuje na oglasnoj ploči  narednog dana od dana usvajanja, sa naznakom broja do kojeg su kandidati stekli pravo upisa.

Član 10.

Studenti koji će se upisati u prvu godinu studija akademske 2015/2016. godine kao i  studenti ostalih godina studija će plaćati troškove studija u skladu sa Odlukom Upravnog odbora Univerziteta.

Detaljne informacije o mjestu i vremenu predaje dokumenata za upis, kao i druge relevantne informacije, biće objavljene na oglasnim pločama i web stranicama visokoškolskih ustanova.

